
Georg Bötticher (1849-1918)

D'r neigier'ge Bauer.

De Billjetteere uff d'r Eisenbahn,
Die lassen sich nich immer heeflich ahn.
Mitunner freilich hann se ooch wohl Grund –
Mitunner awer trei'm se's doch ze bunt. –
Da säh'ch d'r neilich mal in Ziegenrick
D'n Zug abgiehn. In letzten Oogenblick
Kimmt da galopp, ä Bindel in d'r Hand,
Ganz schreckversteert ä Bauer ahngerannt
Un kreischt vun weiten schun: »O Jere, Jere,
Härr Billjetteer – is das d'r Zug nach Gere!«
Där fährt d'r uff wie vun Tarantelstich:
»Du Neigierluder, kimmert's epper dich?!«
(83 words)

